
Inuttut paasissutissat

Uanga Gerth Mikaelsen. Isortumi 1979-simi junip 21-ni inunngorpunga. Ataatagalugu Vittus Maaru Mikaelsen Tasiilami borgmesteriinikoq,
anaanaralugu Debo Mlkaelsen, tamarmik Isortuminngaaniit.

Nuliagarpunga Louise Mlkaelsen, meeragarpugut pingasunik. Allanillu uagut aappatinniit siullerni tamatta meeragariuta.
Uanga massakkut Polar El-mi elektrikeriivunga.

Sisimiuni 2017-mi llinniarnertuutut naammassinikuuvunga.

1998-miit 2004 tikillugu aalisartuunikuuvunga, piniartuunikuullunga, kiisalu turistilerisuunikuullunga.

Sermersuaq qulingiluariarlugu siumut utimullu itivittarnikuuara. Nunarsuarmi siumut utimullu sermersuagq itivillugu nunarsuarmi
rekordiliinikuuvunga, kiisalu nunatsinni siullersaallunga sermersuagq itivinnikuullugu.

Angalaneq, pinialunneq, aalisarujoortarneq, asimiinneq nuannarisuuakka.

Politik soqutigisarivara aamma peroriartorninni tusaasannik.

Meeqqakka angajulliit Ittoqgortoormiuupput. Mona kiisalu Uno. Tamarmik inersimasuupput.

Naalakkersuinikkut atuuffiit

Soganngilaq.

Ateq Gerth Mikaelsen

Ilinniagaq aamma suliarisimasat

GUX Sisimiut (Student) 2017 juni.
Elektriker 2024 November 5-ni.
Aalisartuunikuuvunga, piniartuunikuullunga, takornarialerisutullu angallassisarnikuullunga. 1998-2004.

Meeqqat atuarfianiit anigama avataasiortuusarnikuuvunga. Pinialuttarlunga. Angalaartalungalu.

2005 Elektrikeritut ilinniarlunga aallartinnikuugaluarpunga, 2009-mi naammassinngitsoorlugu. peqquteqavillunga. Tamassuma kingorna
elektrikeritut arbejdsmand-nitut sulerujoornikuuvunga piffissap annertunerpaartaa ca.. 2008 - 2013. 2013-mi ilinniarnertuutut Qaqortumi
aallartippunga, 2015-mi Sisimiunut nuutinnikuuara peqquteqarlunga. Naammasillungalu 2017 Junimi.

2017-mi Septemberimi Socialradgiveritut ilinniarnikuugaluarpunga. unitsiinartariaqarsimallugu (Orlov)-llunga.

Taava 2018-mi Fiskeriingenigritut ilinniagginnikuugaluarpunga 2019 januar Corona aallartittoq Danmarkimut ingerlaqqgittussaagaluarluta
unitsitaavugut Corona peqqutaalluni DTU-miit (Danmarks Teknisk Universitet). Uggornatumik. Taava Nuummut uterpugut Socialradgiver
ingerlateruttorlugu 2020 Oktober naalersoq Qulleq aps-imi piginnittoq aperivoq elektrikeritut ilinniartunngorusunnginnerlunga, socialradgiveritut
ilinniarnerma saniatigut suliffigisarnikuugakku. Akuersigama 2020 November Elektrikeritut ilinniarlunga aallartippunga. 2024-mi naammasillugu.
Massakkut 11 Marts 2025 Inatsisartunut ginigaagama ginikkatut sulillunga aallartisarpunga. Saniatigut Elektrikeritut sulillunga.

Tatigisatut suliaq

Nersornaaserneqgarneq

Ejner Mikkelsen Fond-miit nersornaasigaanikuuvunga. Eqqaamanerlulaarpara ukiua. Sermersuagq itivittarnikuunera pillugu. Taannalu ataatama
Borgmesteriunerani pinikuuvoq.

